
Paul

. ROME :
ep Tuptsiwnl’yungamuy amumi
Péniata

I Nw Paul, Jesus Christ tawikiat, it penta. God
nuy wanwayhge nuy ayata. Noqw Oviy nu put
angw lomatuawit yuaatinuma. 2 Ura pay hisat
pam lavay’aymuy lomatuawit anwu pay aawnaqw
puma tutuveniyat an put pénaya. 3Puma God Tiyat
Jesus Christ Itahtutuyqawhqgay lavayta. Put Tiat
sinot anwat pituhqe David ahpiy aniwhti. 4 Noqw
pay Qahovariwtaga Hikwsi pam God Tiatnihge
Ogalay’taqat nuhtumi tuawi’ta, ispi pam moki-
wuy anqw ahoy tatayhq’6. 35 Noqw pam hapi
nuy nuokway akw tuaw’ayata. Noqw Oviy nu put
tunwniyat aw yankanw sopkawtagamuy sinmuy
amumi lomatuawit yuaate’, hagawatuy tuyqaw-
vani; nogqw pep pw’ 1tahtupt31wn1y an hinwisni.
6 Nogqw nu umumi piw ayatiwa; namahin pi Jesus
Christ umuy pay nami wanwayi. 7 Nu umuy Rome
epeq God sinomuyatuy Ogalanta. God umumi
unanway’tage uma put sinomatnigat oviy umuy
wanwayi. Nam pam umuy nuokwat, pu kwakwhat
unanwat magani, Itahtutuyqawhqay Jesus Christ
amuma.

Prayer of Thanksgiving
8 Pas nu sohsokmuy umuhpe hahlayhtima,
Itanay God aw’i, Jesus Christ Itahtutuyqawhqay
an’a. Kwakwhat pi umuhtuptsiwni tiwagatsit an

ahsupoq lomayuaatiwa. 9 Nu ylmosa umunem
tavintima. God pas nap nuy suanqgawhgqat navoti’ta.
Put hapi enem nu iunannaqw tumalay'ma. Nu
put enem lomatuawit Tiyat yuaatagat sinmuy
awinta. 10 Pas as okiw God pan tunatyawtaqw
nap hisat yepehaqtiqw nu qa haqam hinhte’
umumiq pohtanigey Oviy nu put aw tavintima.
11 Pas nu as umumi yOriknigey nawakna, nen hi-
hta Hikwsit angw tutugayhgey umumi matapq
uma Oqawhtotani. 12 It nu panqawu: Nu umumum
yantaqw itam na’qalayani- umuhtuptsiwniy an-
nikanw pu ituptsiwniy an’a. 13 Noqw pay nu
umuy it navotnanigey nawakna, itupkomu: Nu
as piép umumiqnigqey unanwtinwu; nikanw nu
pewhaqami pahsavo hihta akw sdontinwu. Nu
umuhpa’ as hakimuy piw ayo Oyaniqey nawakna,
ayan hage’ ga-Jew-sinmuy amuhpa’ hakimuy ayo
Oyahgey pan’i. 14 Pi nu lomatuawit aw taviwat, aw
ayatiwhqge, oviy nu soon ga sohsokmuy sinmuy
put aawnani, imuy Greek-sinmuy-nikanw pu qa-
Greek- sinmuyu, a’nd wuwni’yungamuy-nikanw
pu piw ga wuwni’yungamuyu. 15 Noqw Oviy
nu suhtagq’ewnihge kwanwtoynakanw umuy Rome
epeq sinmuy amumi enan lomatuawit yuaatani.

The Power of the Gospel

16 Pi nu lomatuawit Christ yuaataqat ga hah-
mana, ispi God lavayiat Oqalanihge sohsokmuy
tuptsiwyagamuy ayo Oyanwu. Pam imuy Jew-
sinmuy amumi mohti yuaatiwa, nit pahsat pu
imuy qa-Jew-sinmuy amumi piwu. 17Pilomatuawi
itamuy dawnaqw hak hin God aw sdantaniqat itam
navoti’'yunwa. Hak qapévewne’ put aw suantanwu;

piw hak tuptsiwni’kanw suan hinmanwu. Pi
ura pan pey’ta: Suan hinmaqa qapévewnit akw
gatsituwani.

The Guilt of Mankind

18 Pi God sinmuy put ga kaptsi’'wisqamuy
amuhpewi itsivuat Onagw mahtakiwa, pu
qaanhinwisqamuy sohsokmuy amuhpewii.
Puma hakim qaanhinwisqey akw God angw
navotit pas antsanihqat ahoy nuyyunwa.
19 Puma pi put pas sikw Godnihqgat ytmosa
Oqalay’taqat unanwpeq navoti’yunwa, pi God
amumi put mataktaq’®e. 20 Noqw namahin pi
as pam pantaqa qamataqpuvemqw tUwagqatsit
hisat yukiltiqat angaqw sinom put mamatsya,
yan himu yukiltiqat ahpiy’o; nihqe oviy kurs
hin ayo naymakni’yunwni. 21 Ispi as puma
God tuwi’kahkanw put qa kaptsi’tota, piw qa
tsuyakya; nit tuwat soq nanaphin hihta wiwanvaya.
Paniqw Oviy unanwaam an’e’'wakw akw gatalawva.
22 Puma pas a’nd wuwni’yungey namiwuwantota;
nikanw pay kurs nuanhihtuniwhtoti. 23 Nihqe
puma God pas himunihqat sutsep qatuhqat aw
nanawaknaqey ge’totit, sinot pay sulawhtinwugqat
an hihta yukiwhqat aw nawakintivaya, pu
hihtuy masay’yungamuy amun yukiwyungamuyu,
pu naldq hokay’yungamuyu, pu hihtuy
hoydyotinumyagamuyu. 24 Paniqw oOviy God
pumuy tuyoy’ewakw qatsit aw matavi, nap
unanway tunlayiyat an hinwisniqat oviy’o, nanami
tokoy gahihtatotanigat aw’i. 25 Ima hapi God
pas antsanihqat pay wutsit enan nahoynwaya;
nihge pay hihta God ahpiy yukiwhqgat aw

nawakintivayage enem tumaltivaya, God sohsok
hihta yukuhqat tatamtotat’a. Pam hapi sutsep
tayawintiwaa; pay nam antaa. 26 Yantaqat ahpiy
pw God pumuy tuyoy’ewakw tuskaptunatyat
aw matavi. Oviy hikis pi momoymat tahtaqtuy
amumum namitumalat qge’totit nap nami
gaantsaktivaya. 27 Pu pay Oviy piw amun tahtaqt
momoymuy amumum hin tumalay’yungey
matatvet, pu pas nanami nuvo’nanway akw
gaunanwtalawvaya, tdqa sukw tagat amum hihta
namiq tumalay’tanwu, nihgqe nap tokoy ep
qaanhtipuy ahpiy sivilalwa; noqw pam pantaqa
pay pumuy nap himuamu. 28 Pu pay puma God
navoti’ yunwmqey ga nanawaknaqw, pahsat pu
God pumuy an’e’wakw wuwnit aw matavi; noqw
puma as hihta ga hintsatskanigey hintsaktivaya,
God put aw pumuy mataviq'o. 29 Puma
hihta qaantsatskiwhqgat akw ahsaliwyunwa.
Puma tokot sokoptiwisnigey tunatyawyunwa;
galomatunatyawyunwa;  kan’ewtunatyawyunwa;
hakiy tahototaniqey tunatyawyunwa; unanwtuyat
akw ahsaliwyunwa; tukwyantunatyawyunwa;
nanwuy’tunatyawyunwa; unatwi’yunwa; nukpan-
tunatyawyunwa; Kkolilitiwisa; 30 Thatsatotoynaya;
God aw ga suhtag’ewya; tUunanwmokintota;
kwikwivitu; hihta kwiviyuaatota; hihta galolmat
yéwalalwa; yumuy, namuy qa Kkaptsi’yunwa;
31 Hihta qa matsi’'yunwa; namiyukit tutkilalwa;
tigahahlayya; a’nd unanway’yunwa; qanun’okwatu.
32Noqw hakim pan hinwisqam hovalniwyanigey
ep 6kinigat yan God amunem yuku. Noqw
ima it navoti’kahkanw pan hinwisa, piw pan

hinwisqamuy amuhpa nahahlaynaya.

2

God’s Judgment

1 Yantagw oOviy uma hakim nuhtumiq
hingagwagam kurs hin ayo noénakiwtani; pi
uma hakiy aqw hingaqwe’ napsiwnayanwu;
pi uma nuhtumiq hingagwagam pay piw pan
hinwisa. 2 Nogqw suyan pi God hakimuy
panyungamuy amunem suan hin yukuni’'maqw
itam navoti’'yunwa. 3 Noqw uma hakim nuhtumiq
hingawkahkanw pay piw amun hinwisqamu, hisat
God nuhtunem suan hin yukunaqw, ya uma hin
ayo nonakiwtanigey wiwantota? 4 Pi God umuy
pas Okwatuwhge Oviy umumi ga suy’tsipti. Ya
uma pay pas put paysoglalwa? Pam umuy
umuhnukusqatsiy anqw ayo lasnamqe oviy
umuy pasi. Ya uma pay pas qa has’ew it aw
wiwaya? 5 Uma umuhnukusqatsiy anqw ayo
galasyat soq umuh’unanway owatotage sofiawnen
God itsivuyat nennem waranhtota. Noqw ason
God sinmuy amunem suan yuke’ pep pu’ pam
umuy pas pavan sivintoynani. ¢ Pi God sinmuy
sohsokmuy nanap hintsakpiyamuy an amumi
ahoytani. 7Ima hakim lolmat tunatyawkahkanw
anahsupoqsuan hinwisqamuy pam pumuy qatsit
gaso’tagat magani. Puma pi God angw tayawinpit,
pu kaptsi’tiwhqgat, pu qatsit tunatyawyunwa.
8 Nikanw pay hakim nennem-sa hinwist God
lavayiyat pas antsanihqat aw qa tugayvastotat
qaanhinwisq pam pumuy amumi itsivuy
mahtaknani. 9 Sohsoyam qaanhinwisqam

Kkananaptani, pas pavan hihta ep okiwhinhtotini,
ima Jew-sinom mohtii, pu ima ga-Jew- sinom
piwu. 10 Nikanw sohsoyam suan hinwisqam
God talayat ep yesni, kaptsi’tiwyani, kwakwhat
unanway’vayani, ima Jew-sinom mohtii, pu ima
ga- Jew- sinom piwu. 11 Pi God ga sinonuifia.
12 Pi ima qa- Jew- sinom Moses tutuvoyat qa
navoti’'yunwa; nikanw pay namahin pi tutavot qa
pasiwkahkanw qaanhtote’ hovalniwyani; noqw
pay Jew-sinom Moses tutavoyat navoti’kahkanw
gaanhtote’ tutavot an yukuniwyani. 13 Pi
Moses tutavoyat nanaptagam qa puma God
aw Suanyuhwa; pi put an hinwisqam hapi
put aw sldanyunwa. 14 Pi ima ga- Jew- sinom
Moses tutavoyat ga tuwi’'yunwa; nikanw nap
hin tutaptiwhgat an mamavisya. Yanwisqey
akw nap tutavoy an hinwisqgey namtakni’yunwa.
15 Pi pan hinmaqga unanwpeq tutavot pasiwtagey
mahtakni’ta; nihqe pam qgaanhte’ unanwpeq
sunvoti’tanwu, pu piw sudanhte’ navoti’tanwu.
16 Pi Jesus Christ sinmuy qaanhintsakpiyamuy ep
ason amurnem hin yukuni, hikis pi hihta nanauyve
hintsatskaqata, hisat God put enem tokiltaqat aw
pituq’6. Nu yan sinmuy awinta.

The Jews and the Law

17 Meh, um hapi Jew-sinonihgey pan tunwantiwa,
nihqe um Moses tutavoyat navoti’tage put aw
yankanw God sivihpiyat angw ayo yamakiwtanigey
wiwanta; pu um God tuwi’tagey kwiviyuaata.
18 Nihqe um put tunatyayat navoti’ta; pu um hihta
Suantagat, pu piw gasuantagat navoti’ta, sam pi
um Moses tutavoyat ahpiy put tutugayhgee.

19 Nihge um an gapostalyaqamuy tsami’'magey
pas nénem (a nhdanahtsovi; qatalpuveyagqamuy
amumi talni’tageyu; 20 An  an’e’'wakw
hinwisqamuy tsihkwantageyu;  tsatsakwmuy
tutuqaynageyu; sam pi um Moses tutavoyat
ahpiy hihta pas antsanihqat navoti’ta. 21 Taa,
noqw um ayo sukw tutugaynaqa, ya um hinogqw
ga natutugayna? Hak hihta ga Giuuymantanigat um
nuhtumi pangawlawhqa, ya um hinogw hihta
tuynwu? 22 Hak nOmagtsit qa sokoptamantaniqat
nuhtumi pangawlawhga, ya um hinogqw
nomagqtsit sokoptanwu? Um nap yukiwhput aw
nawakintiwhqat pas qa hahlayhqa, ya um hinoqw
pas aantsawat kihut anqw hihta Guynwu? 23 Um
Moses tutavoyat ep tsomokiwtaqa, ya um hinoqw
put ep qaanhte’ God ga hihtatanwu? 24 Pi God
natnwaniat umutsviy qa-Jew-sinmuy amunawit
Ovelaniwa, Oviy pi pan pey’ta. 25 Pay as pi pas
antsa um Moses tutavoyat an hinmaniqw pep
pw’ ponotkit akw tuvoyla hihkay’tani; nikanw
kurs um put tutavot ep qaanhte’ pep hapi pu’
um ga pan tuvoylaiwtaqey antani. 26 Taa, kurs
hak taga ponotkit akw ga tuvoylaiwtaga God
tutavoyat an hinme’ pam as gqa ponhotkiwkanw
God-niqw pay pam tuvoylaiwtagey antani. 27 Nen
pam hak tokoy ep ga ponotkiwkanw tutavot an
hinme’ un tuhtualni, um hak pan tuvoylaiwkanw
tutavot tuwi’kanw qaanhinmagqata. 28 Pi pay
I’ hak Jew-sino pan tihtiwhga God- niqw qa
pas antsa Jew-sino; pu hak tokoy-sa ep ponotkit
akw tuvoylaiwtaga God-niqw ga pas antsa pan
tuvoylaiwta. 29 Pi i’ hapi hak pas unanwpeq Jew-

sinonihga hapi putniqw pas antsa Jew- sino;
pu I’ hak pas unanwpeq tuvoylaiwtaga hapi
putniqw pas antsa tuvoylaiwta. Hak tutavot
an hinhtinigey-sa Oviy tokoy ep tuvoylaiwte’ qa
pas antsa tuvoylaiwtanwu. Pi hak Qahovariwtagat
Hikwsit ahpiy unanwpeq tuvoylaiwnwu. Pam God
ahpiy tayawniwni, ga sinmuy amuhpiy’o.

3

1 Nogw as kurs pantaqw, hal Jew-sinoniniqw ya
pam pas sen nuknwa? Hak puyaw ponotkit akw
tuvoyla hihta nuknway’ta? 2 Qa stipwata. Mohti
yan’i: Pumuy hapi amumi God lavayiy matavi.
3 Noqw as kurs haqawat ga thtuptsiwaniqw pep
hintani? Kurs puma God ga tatuptsiwaqw ya sen
pahsat God a’nd atsani? 4 Qae. Pay God pas
ga atsani, ndmahin pi sohsoyam a’tsatni. Pi ura
yan pey’'ta: Nen um hin lavayhte’ suangawhgey
pan mataktimantani; pu Umi hingagwaqw um put
ep yumonwaltimantani, yan’i. > Noqw kurs itam
qaanhinwise’ God suan hinmagat mahtaknaye’
itam hingaqwani? Sen itam God hihta ep naoyhge
ga suantaqat kitotani? (Nu pay sinot an lavay-
hti.) 6 Qae. Pi as pantaniqw, ya God hin sin-
muy amunem gqaanhtipuyamuy ep yukuni? 7 Ispi
kurs nu iatsay akw God qga hihta atsataniqat
mahtaknaqw ya pam hinogw pas piw nat nuy
gaanhinmagat an yukunani, suyan pi pam iat-
say akw pas pavan himunihqey mataktini? 8 Yaw
hagawat itamumiq nukushingaqwaqe itamuy sin-
muy yan tutuqaynayaqat panqaqwa: Pay itam hi-
hta qaanhintsatskaqw himu lolma put ahpiy ani-

whtini. Pan tatutuqaynayaqam qalomayukiwyaniqw
pam amunem Suanta.

No Man Is Righteous

9 Nogw hintani?  Ya Jew- sinom qa- Jew-
sinmuy amuhpenihqge pay nas’ewya? Qae. Pas
ga hin’i. Pi itam pay Jew-sinmuy-nikanw, pu
ga- Jew- sinmuy pumuy wihkiyaqw, kurs pay
qaanhtipu pumuy sohsokmuy nami tuyqawi’ta.
10 Pi ura yan pey'ta: Pas qa hak suanta,
qae, ga nas’ew sukaa. 11 Qa hak hihta pas
antsanihgat matsi'ta; qa hak God hepnuma.
12 Puma sohsoyam God pohuyat anqgw lasya;
sohsoyam sumiyankahkanw qa hihta apitoti;
ga hak haqam lolmat hintsaki; qae, qa nas’ew
sikaa. 13 TOnaam tOamit aqw hotsit anyunwa;
lefiiy akw tQunatotoynaya; lavaylam tstutsu’tuy
kelmokiyamuy anyunwa. 14 Moayamuy anqw
qalomadlvayi pu unanwmoklavayi nénanta. 15 Tuwat
soq hakiy ninayanigey aw kaktayaya. 16 Puma
hihta hovalantiwisa; sinmuy okiwsahsantiwisa.
17 Puma pasi'nanwat qa tuwi’yunwa. 18 Puma
God qa kaptsi’yunwa. Pan peyta. 19 Nogqw
itam navoti’'yungw God Jew- sinmuy tutavot
an hinwisniqat oviy pumuy put maga, ga
hak kwiviyuaataniqat oOviy’o;  pahsat pu
sinom sopkawtagam God ep gaanhtotigey
navoti’yunwni. 20 Paniqw hapi Oviy kurs hin
hak Moses tutavoyat an hinmaqey akw God aw
SUantani; pitutavo qaanhtiput himunihgat nuhtumi
mahtaknaniqge Oviy taviwa.

How God Puts Men Right

21 Nogqw pu’ hapi hak tutavot qaanhinmagqat
hin God aw suantaniqat itam navoti’'yunwa. Noqw
Moses God lavay’aymuyatuy amumum anwu
pay put péna. 22 Hak Jesus Christ aw tuptsiwhq
God put suantagat pangawu. God sohsokmuy
tuptsiwyagamuy pan lalvaya. Piitam sohsoyam
sunyunwa. 23 Pi itam sohsoyam qaanhtotiqe God
anqw tayawinpit nastatoti. 24 Noqw pay itam
ga sisviyat Christ Jesus atsviy gqaanhtiput anqw
mataviwyage nlokwayat ahpiy qenivo oyiwa. 25 Pi
God pan put enem yukugqw pam mokge put aw
tuptsiwni’yungamuy qaanhtipuyamuy amuhpiy
ayo yuku. Nogw God panhtige suanhtigey
nuhtumi mahtakna, ura pam yupahaqaqw qa
its puhtsemokge hakimuy qaanhtipuyamuy
aw ga tunatyawtaqgee. 26 Nihge oviy pam Jesus
Christ aw tuptsiwni’'yungamuy genivo Oyahge
pam suanhtigey yepehaq nuhtumi mahtakna.
27 Noqw hak sen it ep kwiviyuaatani? Qa hak’i.
Noqgw hinhtiqw oviy’o? Qa hak hintsakpiy ahpiy
Suantat qapévewnaqw God put slantaqat pangawhq
oviy’o. 28 Noqw Oviy nu pangawu: Pay as sino
hin tutaptiwhq namahin qaanhinmat, qapévewnit
ahpiy God aw suanta. 29 Ya pay God pas Jew-
sinmuy-sa Tutuygawhgaamu? Ya pay pam imuy
ga-Jew-sinmuy piw gqa Tutuygawhqaamu? As’a.
Pay pam piw ga-Jew-sinmuy Tutuygqawhqgaamu.
30 Ispi pam stka Godnihqee. Pam hapi Jew-
sinmuy amunaqw qapévewni’yungamuy slanyungat
pangawu, pu imuy (a- Jew- sinmuy amunhaqw
gapévewni’'yungamuy piwu. 31 Noqw kurs ka itam
pahsat Moses tutavoyat pay gqa hihkay’toynaya?



ROMANS 4:1 xi ROMANS 4:11
As’a. Piitam pu’ pas put 6qawhtoynaya.

4

The Example of Abraham

1 Kurs huvam Abraham, yep gatsit ep itanay
aw wiwayaa. Pam hin genivo taviwa? 2 Pi kurs
Abraham hintsakpiy akw genivo taviwe’ pay soon
hihta ep ga tsdmokiwtani. Nikanw pam ga pan-
wat genivo taviwe’ kurs pam God aw hage’wat
kwivilvayhtini. 3 Huvupatpi tutuvenit an hin
pey’ta: Abraham God lavayiyat tuptsiwhq God
put suantaqat pangawu. 4 Noqw tumalay’taqat
hapi aw siviw qa kuwahtipuninwu; pam put ah-
satiatninwu. 5 Noqw pay namahin pi as hak
SUantaniqey Oviy ga tumaltat, God aw tuptsiwe’
genivo taviwnwu. Hak God aw tuptsiwhq pam
Suantagat God pangawnwu, namahin pi pam as put
ga kaptsi’tanwuniq’6. 6 Pam hapi hahlayhpit ep’e,
ispi pam lolmat ga tumaltagqw God put suantaqat
pangawhq’e. Noqw David yan put lavayhtige 7 Ura
pangawu: God hakimuy nukpanayamuy amuh-
piy ayo yukugw puma hahlayhpit epya, hakimuy
gaanhtipuyamuy pas sis suhtokq’o. & Pas hakiy
aw Tutuygawhqga gaanhtipuyat ga nono’q pam
hahlayhpiy ep’e, kita. 9 Noqw ya pay pas ponotkit
akw tuvoylaiwyungam-sa it hahlayhpit epyani?
Sen pay put akw ga tuvoylaiwyunqam piwu? Pi
itam pangqaqwa: Abraham qapévewnaqw God put
sUantagat pangawu. 10 Taay, nogqw pam hisat
put yan lavayhti? Sen ponotkiwtaqd’? sen ga
ponotkiwtaqd’? Pam nat ga ponotkiwtaq’. 11 Noqw
pam nat ga ponotkiwkanw God aw tuptsiwhq pay

pam suantagat God pangawu; nihge pahsat pu pan
lavayhtigey tuawi’taniqge oviy pam ponotkit akw
tuvoylatinigat put ayata. Pahsat pu Abraham
sohsokmuy tuptsiwni’yungamuy ndamniqat God
pangawu, namahin pi as puma qa ponotkiwyung’o;
Nnoqw pay puma piw suanyulgat pam pangawu.
12 Pam piw imuy hakimuy ponotkit akw tuvoylai-
wyungamuy ndamni, nikanw ¢a sohsokmuyu. Pam
imuy hakimuy ponotkit akw tuvoylaiwkahkanw
gapévewnit an hinwisqamuy ndamni, itanay Abra-
ham nat gqa ponotkiwkanw hin hinmaqat pan’i.

God’s Promise Received through Faith

13 Pi God Abraham, pu natkomuyatuy
pumuy tlwagatsit maqaniqgey aw pangawu. Pam
gapévewnakanw God aw suantaqw Oviy pam yan
put dawna, pam tutavot an hinmaqw qa paniqw
oviy’o. 14 Noqw pay kurs ima Moses tutavoyat
an hinwisqam- sa tlwagatsit makiwyaniqw
pep puw’ God hihta aawnaqw paysoqtini, piw
itahgapevewni paysoqtini. 15 Pi God sinmuy hin
hinwisniqat tutaptaqw, pep pu’ pumuy amunem
hin yukuni; pi as tutavo gqa hagamniqw soon pi
as sinom tutavot anqw lasyani. 16 Pi God put aw
tuptsiwni’yungamuy tiwaqatsit maganigey amumi
pangawu, pam nuokwat ahpily put panhtinigey
nawaknage Oviy’o. Noqw Oviy sohsoyam Abraham
timat tGwagatsit makiwyani, ima hakim Moses
tutavoyat makiwyagamu, pu ima hakim
Abraham an qapévewnit an hinwisqam piwu.
Pam hapi sohsokmuy itamuy tuptsiwni’yungamuy
ndamu. 17 Pi ura yan peyta: Nu hapi un
kaysiwhgamuy nanapwatuy sinmuy ndamtoynani.

Nogqw pam God gapévewnaqe putniqw pay pam
pumuy naamu. Pi God gayesqamuy taytoynanwu,
piw himu qa hagamnigw put pay hdagamniqgat
an lalvaynwu. 18 Noqw namahin pi pam hihta
qatuptsiwni’ewakw  unanwvahsi’kanw God
gapévewna; nihge oOviy pam kaysiwhqamuy
sinmuy ndamti; ura put ahpily qaan’ewakw
hintagam sinom aniwhtiniqat God pangawu.
19 Noqw 0Oviy pam pas qadwituptsiwa, namahin
pi as putnigqw tokoat pay ga taytaq’o, pam
tsivot-sikip sunathagam yahsanwni’ta; piw Sarah
tiylawhgey an ruhpa. 20 Noqw pay Sarah
Abraham enem ti’vaniqat God yan put aawnaqw
Abraham qgapévewnage @qa ndaneknat tuptsiwniy
ep suyhtsepnwat pas pavan Ogawi'mage God
pas hihtata. 21 Pi pam God aw navoti’taqw pam
hihta hin yuke’ aw antsannwu. Noqw Oviy pam
put aw tuptsiwa. 22 Nogqw panigqw hapi pam
gapévewnagey ahpiy suantaqat God pangawu.
23 Nogqw pam put suantagat pangawhq pan
tutuvenit an pey’ta. Nihqe qa Abraham énem-sa
pey’ta, 24 Nikanw pay itamuy hakimuy Abraham
an God aw tuptsiwni’yungamuy amunem piwu. Pi
pam Jesus Christ Itahtutuygawhgay mokiwuy
anqw ahoy tatayna, 25 Pam itahqaanhtipuy ep
mokniqge taviwhq’o. Pam mokge itamuy genivo
Oyanige Oviy ahoy tatayi.

S

Right with God

1 Nogw 0Oviy itam qapévewnayaqw Jesus Christ
Itahtutuygqawhqa itamuy God enan namivohikna.

Nogw pan hapi itam God aw suanyunwa.
2 Pu itam qapévewnayage God nuokwayat an
hinwisniqat Jesus Christ yan itamunem yuku,
nihgqe itam Christ amum Kkaptsi’tiwyaniqgey
tunatyawkahkanw hahlayya. 3 Pu itam qa it-sa ep
hahlayyat, Christ enem kananvotyagey ep hahlayya.
Pi itam Kkananvotye’  nakwhani’yunwniqey
tuwi'vayanigey navoti’yunwa. 4 Nen itam
nakwhani’yunwniqey tuwi’vaye’ tukwsiwyungey
navoti’'yunwa. Nen itam tukwsiwyunwe’ Christ
amum kaptsi’tiwyaniqgey tunatyawyunwni. 5> Itam
yan tunatyawkahkanw qa hihta ep okiwsaniwyat
itahnoyiy aw yorikyani; pi Qahovariwtaga Hikwsi
itamumi God ahpiy noiwhqa itah’'unanwpeq qatu;
nihge pam God itamumi unanway’taqat itamuy
pas suyan aawna. 6 Pi nat itam God tunatyayat an
ga 0gawi’'yunqw pu put ga kaptsi’yunqw suhpahsat
Christ itamunem moki. 7 Ispi soon ka hak hakiy
SUantagat enem mokniq’d; nikanw pay ka hak
hakiy su’pat enem moknik suhtaq’ewni. 8 Noqw pi
God itamumi unanway’tagey yan mahtaknaqw
itamuy nat qaanhinwisq Christ itamumnem
moki. 9 Nihqge Christ itamunem mokqe itamuy
genivo oya. Nogqgw itam it navoti’kahkanw
pam pas suyan God itsivuyat angw itamuy ayo
Oyaniqat qapévewnaya. 10 Pi itam pay nat God
tuwgamatniqw put Tiat mokge itamuy God enan
namivohikna; noqw soon qga tis pi Oviy itam put
qatsiyat ahpiy ayo nénakiwtani. 11 Nihqe itam qa
it-sa ep hahlayyat, Jesus Christ Itahtutuyqawhqay
an God ep hahlayya; put hapi ahpiy itam God
amum namivOhikiwya.

Adam and Christ

12Yanta. Ura Adam qaanhtiqw sinom sohsoyam
put atsviy qaanhtoti, piw gqaanhtotige mokiwuy
akw tuyqawiwyunwa; pi sohsoyam gqaanhtotigee.
13 Itam navoti’'yungw as tutavot ga hdgamnigw
sinom qaanhinwisq pumuy tutavot anqw lasyaqat
God ga pan pumuy pangawu. Noqw pay God
Moses ahpiy sinmuy hin hinwisniqat nat ga tu-
taptaqw tawagatsit ep sinom pay qaanhinwisa.
14 Oviy pi puma mokiwuy aw pohtaya, sohsoyam
hakim Adam anqw Moses aw pahsavo yesqamu.
Puma Adam hinhtiqat ga pan gqaanhtoti. Pam
pi God angw mewnit gqatuqayvasta. Noqw pam
sopkawtagamuy sinmuy geniyamuy ep wunu,
it hakiy pitunigat an’i. 15 Noqw God nuokwaat
Adam qaanhtipuyat qa anta. Pi Adam qaanhtiqw
kaysiwhgam mokiwuy ep 0ki; nikanw God sin-
muy Okwatuwhq kaysiwhgam kuwahtiput maki-
wya, Jesus Christ nuokwayat ahpiy’o. 16 Noqw
God kuwahtipuat Adam qaanhtipuyat ga anta. Pi
Adam qaanhtiqw sinom sohsoyam so’niqat God
pan amunem yuku. Nikanw sinom kaysiwhgam
qaanhtotiqw God pumuy Okwatuwhqge ga hinwat
amunem yukut pumuy matavi. 17 Pi ura Adam
qaanhtiqw, Oviy sinom so’ni. Noqw pay God
itamuy Okwatuwhq Jesus Christ itamunem sisvit
itamuy genivo oya. Noqw Oviy itam yesni, pu
put amum monw’iwyunwni. 18 Pi ura Adam hi-
hta ep qaanhtiqw sinom sohsoyam so’niqat God
amunem yuku. Noqw pan hapi Jesus Christ hi-
hta ep suantigw sinom sohsoyam genivo oyiwe’
yesnigat God amunem genit yuku. 19 Pi Adam qga

tuqayvastaqw kaysiwhgam gaanhinyungey pan
yukiltoti; noqw pay pan hapi Jesus Christ God
aw tugayvastaqw kaysiwhqam suanhinyungey pan
yukiltoti. 20 Noqw God sinmuy hin hinwisniqat
tutaptagqw pahsat pu puma pas papu qaanhin-
wisa. Noqw pay puma pas papu qaanhinwisq
God tis pas pavan pumuy Okwatuwa. 21 Ura as
gqaanhinwisgam mokiwuy aw oki. Nogqw pan
hapi God hakimuy dkwatuwhge pumuy suanyungat
pangawhge qatsit qaso’taqat pumuy huyta, Jesus
Christ Itahtutuyqawhqay ahpiy’o.

6

Dead to Sin but Alive in Christ

1 Noqw itam hingaqwani? Ya sen itam yQmosa
gqaanhinwisni, God nuokwayat pas pavan mah-
taknayanige oOviy’o? 2 Pas sdoni. Pi hak moke’
qaanhtiput soon ga ge’tini. Noqw pan piw
itam qa hihta ep qaanhtotini. 3 Pi itam Christ
amum soa, itam hakim kuyit akw tuvoylatotiqe
put aw tOnaltigamu. Ya uma it gqa navoti’'yunwa?
4 Nihqge itam kuyit akw tuvoylatotiqe put amum
so’qe amiwya; nihge itam put amum amiwyage
Nayat lolmat Oqgalayat akw ahoy tatayya, puhut
gatsit an hinwisniqge 0Oviy’o, Christ hin tatayhqat
pan’i. 5 Pi itam put an soe’ amiwye’ kurs pi
hin itam piw ga put an tatayyani. 6 Pi itam
navoti’'yunqw itahhisatqgatsi put amum nahoyle-
htsit aw muiwa, itahtokoy qalomatunlayiat ayo
yukiwniqgat oviy’o; noqw qaanhtipu papu itamumi
ga tuyqawi’tani. 7 Pi mokga qaanhtiput angw
mataviwnwu. 8 Noqw itam Christ amum so’qe

pay itam soon piw put amum ga yesnigey tupt-
siwni’yunwa. 9 Pi itam navoti’yunqw Christ moki-
wuy angw ahoy tatayhge soon papu mokni; pi
mokiwu papu put aw qa tuyqawi’tani. 10 Pam
stis mokge qaanhtiput dnwuta; pu pam tatayhqe
God enem qatu. 11 Noqw oviy hapi uma so’qey
nami wuwantotani, pi mokqga gaanhtiput soon
ga ge’tini; nikanw uma Itahtutuyqawhqay Jesus
Christ aw tonalte’ God enem yesni. 12 Uma umuh-
tokoy sulawhtinwuqat qaanhtiput aw qa matatveni,
taq ka qaanhtipu umumi monw’iwtaniq’o; uma
umuhtokoy tunlayiyat qa an hinwisni. 13 Pu uma
umuhtokoy qaanhtiput ga aw noayamantani, taq
ka uma put akw gaanhtiput tumaltotani. Uma
ga panyunwt God aw nanof yunwm so’pumuy
amunaqw ahoy yesvagey pan’i, pu umuhtokoy
God aw noi’yunwni, suan hinwisniqe oviy’o. 14 Pi
gaanhtipu soon papu umumi tutuyqawni; pi
itam tutavot ga aw yanyunwt God nuokwayat aw
yanyunwa.

Slaves of Righteousness

15Nogw hintani? Ya itam pahsat pu qaanhtiput
an hinwisni, itam God nuokwayat aw yanyungey
tunatyawkahkanwo, ga tutavot aw’i? Pas
S6oni. 16 Ason hak hakiy sukw tunatyayat aw
tlgaytaniqey Oviy aw namatave’ pam put tawikiatni?
Ya uma it ga navoti’'yunwa? Noqw Oviy kurs uma
gaangatsit an hinwise’ uma put aw tatuwiktni,
pu umuh’ahsati mokiwuni. Pu kurs uma God
aw tugayvastote’ God tawikimatni, piw suian qatsit
put angw makiwyani. 17 Nu God aw umuhpe
hahlayhtima, itupkomu. Pay as ura uma hisat

qaanhtiput tawikimatu; nikanw kwakwhat pi
hak umuy lomatuawit tutugaynagw uma put
kwusuyaqe umuh’unanwpeq put tatuptsiwa.
18 Nogqw oOviy uma qaanhtiput anqw mataviwyaqge
God aw tuwiktotige suan hinwisa. 19 Nu hapi
pay sinot tuwiyat an umumi yuaata; pi umuy
mamatsyaniqw pam umunem gatuvosi. Pay ura
uma hisat umuhtokoy itséheeqatsit, pu nananumo
gaanhintsatskanigey aw nanoi’yunwa. Nikanw
pay uma pu’ hapi umuhtokoy suan qgatsit aw
noi’'yunwni, uma suan hinwisniqe oviy’o. 20 Taq
ura uma qaanhtiput aw tatuwiktnihge uma suan
gatsit qa aw tunatyawyunwa. 21 Taay, noqw ya
uma gqaanhtiput anqw hihta nuknwat tutwa?
Qa hihtaa. Pi uma pu’ put ep hahmanya. Pi
gaanhtipu mokiwuy hihkay’ta. 22 Nogqw uma
hapi pu’ qaanhtiput angw mataviwyunge God
awwat tawiktoti; nihqe uma put angw suangatsit
makiwyani, pu so’nwamiq qatsit gaso’taqat
himuy’vayani. 23 Pi mokiwu qaanhtiput
ahsatiata; noqw pay qatsi qaso’taga God
kuwahtipuata, Itahtutuygawhqay Jesus Christ
an’a.

7

An Illustration from Marriage
1 Sino hihsavo qatuniqey pahsavo tutavot

kaptsi’mani. Ya uma it ga navoti’yunwa,
itupkomu?  Nu hapi tutavot tuwi’yungamuy
amumi penta. 2 Pi wuhti puwsunway’taga

puwsunway aw som’iwtanwu, puwsunwaat
hihsavo qdatuniqat pahsavoo; nikanw ason

puwsunwaat mokq pep pu’ pam put angw
mataviwnwu. Tutavot an yan hapi pey’ta. 3 Noqw
Oviy kurs nat puwsunwaat qatugqw pam sukw
amum qatupte’ pam yofiaywuhti tUnwantiwnwu;
nikanw kurs pay puwsunwaat mokq pahsat pu
pam tutavotniqw put anqw mataviwnwu; nihqge
Oviy pas as pi namahin piw hakiy amum qatupte’
pay ga yofiaywuhti tinwantiwni. 4 Panta itupkomu.
Noqw oviy hapi uma Christ amum so’qe tutavot
angw mataviwyunwa, uma Christ dmumtotiniqee,
it hakiy mokiwuy angw ahoy tatayhgat amuma,
nihge uma God enem tumalay’yunwni. 3 Pi ura
itam nap itahtunatyay an hinwisq tutavo itamuy
méwantaqw itam pas papu qaanhinwiskahkanw
mokiwuy aw Okiwisa. 6 Nogqw pu’ hapi itam
Christ amum so’qe tutavot itamuy nuy’tagat anqw
mataviwyaqe Qahovariwtagat Hikwsit ahpiy pahut
gatist makiwya. Ura as itam hisat tutavot an hin
pey’tagat pan God enem tumalay’'wisa; nikanw
puw’ hapi Qahovariwtaga Hikwsi itamumi hin
tutapti’magat itam pan put enem tumalay’yunwa.

Law and Sin

7Noqgw itam pahsat hingaqwani? Ya tutavo qaan-
htiput suanta? Qae. Pi as tutavot qa hagamniqw
nu soon qaanhtiput himunihgat tuwi’tani. Pi tu-
tavot ep yan pey’ta: Um hihta qa uhhimuy qa
tunlay’tani. Pay kurs as ga pan pey’tagqw nu soon
tunlayit himunihgat tuwi’tani. 8 Pi as tutavo tunlayit
himunihgat nuy tutugaynaqw pahsat pu nu pas
papu hihihta tunlay’ta. Pi nu as nat tutavot qa
tuwi’taqw soflawnen pi tutavo qa hdagamo; noqw
oviy kurs nu hin tutavot angw lasni. ° Ura nu

hisat mewnit nat qa tuwi’tage hahlaykanw qatu;
nikanw nu put tuwi’vage qaanhtinigey pas papu
nawaknage qahahlayhtiqe sofiawnen moki. 19Pas as
sinom yesniqgat Oviy tutavo mataviwa; noqw pay nu
put aw navotq kurs sinom put ahpiy so’nwu. 11 Pi
nu tutavot tuwi’'vage qaanhtiput ahpiy Ginatiwhqe
sofiawnen moki. 12 Noqw oOviy hapi God tu-
tavoat pas qahovariwta, pu mewni qahovariwta,
SUanta, pu lolma. 13 Ya sen tutavo lolmanihqa
nuy nina? Pas qae. Pi nu qaanhinmakanw tu-
tavot anqw lahsi, nihge nu tutavotniqw mokiwuy
hihkay’tani. Pi tutavo qaanhtiput suhputsnaniqe
taviwa, qaanhtiput pas nuhtsel’ewakw put akw
mataktinigat Oviy’o.
The Two Natures in Man

14 Pi itam navoti’'yunqw God tutavoat Hikwsit
ahpiy mataviwa; nogqw pi nu nap itunatyay an
hinmakanw qaanhtiput aw tawikininwu. 15 Pi
nu hintsakgey ga matsi'ta. Pi nu hinhtiniqgey
nawakne’ soq gqa put panhtinwu; pu nu as hihta
aw ga suhtagq’ewnikanw soq putwat hinhtinwu.
16 Noqw oviy nu as hihta ga nawaknakanw soq put-
wat hinhte’ pahsat pay God tutavoyatlolmanihqgat
nu pangawnwu. 17 Noqw Oviy hapi papu nu qa
nahpiy put hinhtinwu, pi qaanhtipu inuhpe paki-
wtaqw Oviy nu pantsakma. 18 Pi nu navoti’taqe
kurs hin pas nap hihtalolmat hintsakni. Pay nu as
hihta lolmat tumaltaniqey tunatyaltinwu; nikanw
hin nu put lolmat hinhtinigey qa tiwanwu. 19 Pi
nu aslolmathinhtinigey nawaknakanw put ga pan-
htinwu; pu nu hihta qalolmat as ga hinhtinikanw
tuwat soq put panhtinwu. 20 Noqw Oviy hapi nu

hihta as ga nawaknakanw put panhte’ qa nahpiy
put panhtinwu; pi qaanhtipu inuhpe pakiwtaqw
Oviy nu pantsakma. 21 Nogqw nu navoti’taqw
kurs panta: Kurs nu as hihta lolmat hinhtinigey
nawaknaqw pay kurs qalolma piw inumum yanta.
22 Pi nu as pas iunanwpeq God tutavoyat an

nahahlayna. 23 Nikanw nu itokoy tiwahge pay
kurs pam hihtawat nawaknaqw iwuwni sukwat
nawakna; noqw nu itokoy qalomatunlayiyat aw
tawik’iwta. 2425 Nu iunannaqw God enem tu-
malay’tanigey nawakna, nikanw nu itokoy akw
gaanhtiput enem tumalay’ta. Is ohi, okiw himu
nuu! Ya sen hak itokoy tunlayiyat mokiwuy aw nuy
wiki’'maqat angw nuy ayo tavini? Pas nu God aw
hahlayhti, Jesus Christ nuy ayo taviq’o.

8

Life in the Spirit

1 Pi God itamuy Christ Jesus aw tdnawtagamuy
ga hinwat yukunani, itamuy hakimuy nap
itahtunatyay anqw lasyaqge Hikwsit tunatyayat
an hinwisqamuyu. 2 Pi itam Jesus Christ aw
tonaltige Hikwsit 6qalayat aw nanoi’'yunwa, nihqe
qaanhtiput 6qalayat-nikanw pu mokiwut 6qalayat
angw mataviwyage qatsit himuy’vaya. 3 Pi tutavo
kurs hin hakiy qaanhtiput anqw ayo tavini, kurs
hak put suan hinmaniq’6. Noqw pay God pas
nap Tiy tavigw pam sinmuy gqaanhtotinwugamuy
amun tokoy’va, nihqe itahgqaanhtipuy ep mokqe
qaanhtiput anwuta, put papu itahtokoy aw qa
monw’iwtaniqw oviy’o. 4 Noqw pahsat pu itam
Hikwsit tunatyayat an hinwisqam tutavot suan

tunatyayat aw antsanyani, nap itahtunatyay
ga an hinwiskahkanwo. > Pi ndp tunatyay an
hinwisgam put-sa aw tunatyawyunwa; pu Hikwsit
tunatyayat an hinwisqam Hikwsit tunatyayat aw
tunatyawyunwa. 6 Nap tunatyay an hinwisqam
mokiwuy aw Okiwisa; noqw pay Hikwsit
tunatyayat aw tunatyawyungam kwakwhat
unanwat, pu qatsit tutwani. 7 Pi nap tunatyay
an hinwisqam God aw ga suhtaq’ewya. Puma
God aw (a tuqayvastota; Oviy puma soon put
tunatyayat an hinwisni. 8 Nihqge oviy nap tunatyay
an hinwisqam kurs hin God unanwveyani. 9 Noqw
piuma nap umuhtunatyay qa an hinwist, Hikwsit
tunatyayat an hinwisa, kurs God Hikwsiat pas
antsa umuh’unanway ep pakiwtaq’o; noqw kurs
Christ Hikwsiat hakiy ep qa pakiwtagqw pay hak
ga put sinoatninwu. 10 Nogqw kurs Christ hakiy
ep qatuqw God hakiy genivo tavinwu, noqw
oviy hakiy hikwsiat qatuni; noqw pay tokoat
gaanhtiput atsviy mokpuni. 11 Noqw kurs put
Hikwsiat hakiy ep qatuqw suyan pipam hin Christ
ahoy tataynaqey pan piw kurs hin hakiy tokoyat
moknwuqat ahoy qa tataynani, Hikwsiy hakiy
ep gatuhqat ahpiy’o. 12 Noqw oOviy’o itupkomu,
itam yahpiy haqahpiy nap itahtunatyay aw qa
tatuwiktu; nihqge oviy itam itahtokoy tunlayiyat
ga an hinwisni. 13 Taq hak nap tunatyay an
hinmaga mokni; nikanw hak Hikwsit an nap
tunatyay ayo yuke’ qatuni. 14 Pi hihsa’nihgam
God Hikwsiyat akw tsamiwyagam hapi God
timatu. 15 Pi itam God Hikwsiyat makiwyaqe God
timatniwhtoti. Itam qa tatuwiktniwhtoti. Ura as

itam God pas pavan mamgasya, nikanw itam pu’
ga pan put mamgasya, nikanw Hikwsit an itam
Abba, Itanaa, yan God aw hingawwisa. 16 Pi God
Hikwsiat itah’unanwpeq itam God timatnihqgat
itamuy aawna. 17 Noqw kurs itam God timatnen,
itam Christ amum sohsok hihta himuy’vayani,
God sohsok hihta itamuy magaq’6. Kurs itam
Christ amum hihta an kananvotye’ piw put amum
kaptsi’tiwyani.

The Future Glory

18 Pi hisat aw pituqw, itam Christ amum
kaptsi’tiwyani. Noqw nu it aw wiwaqge hihta
ep kanavotqey pay qahihtata. 19 Pi yan sohsoy
himu yukiwyunga kwanwtoynayakahkanw God
timuyatuy mataktotinigat Oviy maqaptsi’yunwa. 20 Pi
yan himu yukiwyunqga qa nahpiy nukwsiwhti, pi
God ahpiy’o; nogw pay pam put pasiwnaniqey
tunatyawta. 21 Pi yan himu yukiwyunga
stlawhtotinwu; nikanw ason God timat gatsit
gaso’taqat pas suyan himuy’vayani. @ Noqw
pahsat pu yan himu yukiwyunga pumuy
amumum alOdntote’ papu ga sulawhtotini. 22 Pi
itam navoti’yungw yan himu yukiwyungam
sumiyankanw pew pahsavo sofiawnen tiylawhqe
eykitagat anta. 23 Nogqw itam nuhtum
itah’'unanwpeq eykikahkanw hisat itam God
timatnihgey mataktotiniqey maqaptsi’'wisa, pep
pu’ itahtoko aldntotini. Pi God itamunem
pan yukuhgey mahtaknanige Oviy itamumi
Qahovariwtagat Hikwsit noa. 24 Pi itam pan
tunatyawkahkanw ayo nona; noqw hak hihta

tuwe’ papu ga put Oviy maqaptsi'tanwu; ispi
hak hihta pay tuwe’ ya hinogqw nato piw put
Oviy maqaptsi’tanwu? 25 Nikanw itam hihta qa
tuway’kahkanw maqaptsi’yunwa; itam pas suyan
alontotinigey navoti’yunge qa Onaiwkahkanw pay
Oviy maqgaptsi’'yunnwu. 26 Pu pan hapi oviy pay
piw I” Hikwsi itamuy hihta an ga pasiwyungqat ep
itamumi unanwtavi’ta; pi itam as hin hihta oviy
tavinlalwanigey qa tuwi’'yunwa; noqw itam kurs hin
lavayhtotinikahkanw itah’'unanwpeq eykitaqw
Qahovariwtaga Hikwsi pas nap itamunem God
aw okiwhtima. 27 Nogqw God uwnanwat an
purimaga Hikwsit wuwniyat navoti’ta, ispi pam
God tunatyayat an put sinomuyatuy amunem
okiwhtima. 28 Noqw itam navoti’'yunqgw God
sinomuy amunem sohsok hihta lolmat tumalayta,
ima hakim put tunatyayat ahpiy wanwaymwyaqe
put aw unanway’ yunqamuy pumuy amunem’i.
29 Nogw God sohsokmuy sinomuy amumi anwu
pay navoti’tage pumuy namorsta, nihqe puma
put Tiyat hin son’iwhqgat an yukiltotiniqat
amunem yuku; noqw Christ kaysiwhgamuy
nanatupkomuy amunaqw mohpeq’a. 30 Pu pam
hakimuy anwu pay namorstage pumuy wanwayi,
pu hakimuy wanwayhgqe pumuy genivo oya, pu
pam pumuy genivo O0yahge puma put Tiyat amum
kaptsi’tiwyaniqat tunatyawta.

God’s Love in Christ Jesus

31 Noqw itam it ep hingagwani? Kurs God itamuy
paanwantanigw hak sen itamuy danwuy’tani?
Kurs hak’i. 32 Pi God Tiy ga kahkawnat
sohsokmuy itamunem put mokniqgat Oviy anqw

tavi. Nihge panhtige suyan pi pam sohsok
hihta itamuy paysoq huytani. 33 Ya hak sen God
namorayamuyatuy amumiq hihta tutupni? Pi
God pumuy gaanhtipuyamuy ayo yuku. 34 Ya
hak sen itamunem qalomdayukuni? Sen Christ
Jesus panhtini? Pi pam itamunem moki, piw
mokiwuy anqw ahoy tatayhqe God putvaqge qatu;
pam pep itamunem lavayi’ma. 35 Christ itamumi
unanway’taqw ya sen hak put anqw itamuy
tsikani? Pas kurs hak’i. Itam ka Kkananvotpit akw
sOon’iwyunwni, okiwsaniwyani, tsOnsoiwyunwni,
yuwsit nastayani; hihta nuhtsel’ewakw an
kuyyunwni, sipwuvahpit akw gdyaniwyani.
Nikanw itam it an kuhkuyve’ Christ anqw qa
ayo tsikaniwyani. 36 Pi ura yan pey’ta: Pi
itam uhsinomnihqge Oviy tawanawit qdyaniwya;
itam pumuynigw kanelmuy qdyaniwyagamuy
amunyunwa. 37 Itam kananvotpit an kuhkuyve’
ga unanwsoe’ hahlayyani, Jesus Christ itamumi
unanway’tagat navoti’kahkanwo. 38 Pi nu pas
natuptsiwnaqw soon himu God angw itamuy ayo
tsikani, sen mokiwu, sen gatsi, sen Oveqatsit anqw
honvia’'yatu, sen mohpeqyaqamu, sen Oqalat
pasiwyungamu, sen himu pu’ yan hinyunga,
sen himu natoniqa, 39 Sen Oveqatsit ep yesqamu,
sen maskinaqw honvia’yatu. Pi God Jesus Christ
Itahtutuyqawhgqgay an itamumi unanway’ta, noqw
Oviy soon himu yukiwhqa put anqw itamuy ayo
tsikani.

9

God and His Chosen People

1 Christ nuy pas sdangawhgat inumi navoti’ta,
pu Qahovariwtaga Hikwsi nuy qa atsalawhgat iu-
nanwpeq yan nuy awinta. 2 Pas nu a’noé pu-
tuiwkanw sutsep isinomuy amunhem iunanwpeq
gahahlayi. 3 Pay pi as nu tatam isinomuy, pu
inuhpivituy amunem Christ anqw taviwtanikanwo.
4 Puma hapi Israel-timatu; puma hapi God timki-
wamatu, pu put lolma talaat as amumum yanta;
pu God pumuy amumi hihihta pasiwna; pu pumuy
amuhpiy sinmuy hin hinwisniqat tutapta; pu
puma hapi hakim hin God enem tumaltotaniqat
tuwl’yunwa; pu pumuy amunem hihihta lolmat
hintsaknigey aawna. > Pu hakim pavansinom
pumuy ndmatu; pu Israel-sinmuy amuhpiy Christ
tokot an pitu; pam hapi sohsokmuy amupyeveni-
hqge mohpeqnihqa. Pam hapi God sutsep tayaw-
intiwa. Nam yantani. 6 Nikanw suhpan pay God
lavayiat qa aniwhtiqat ga panta; pi ga sohsoyam
Israel ahpiy nénakqam God timatu. 7 Pu God qa
sohokmuy Abraham timuyatuy namorsta; pi ura
pangawu: Ason hapi Isaac timat Abraham timat
tunwantiwyani. 8 It hapi nu pangawu: Ima tokot-
sa ahpily aniwhtiqam qa puma God timatu; pi
God awiniyat ahpiy aniwhtiqam hapi timatnihqey
pan pohtoylaniwyunwa. 9 Yan ura God Abraham
aw lavayhti: Yahsanwuy yange qalawmaqw nu
pituni; noqw Sarah pay tiyohyat ti’tani. 10 Pu qa
panis-sa panta: ura Rebecca hakiy itanay Isaac
enem stis no’yilti, 11-12 Noqw ura tsayom nat ga
tihtiwhge hihta lolmat, piw galolmat qa hagam
hinhtiqw Rebeccat aw yan lavayhtiwa: Wiyoqwa
hapi tsakwwat enem tumalay’tani, kita. Pi God hin

tunatyawtaqey pan hakiy namorstanwu, hakiy
hintsakpiyat qa ahpiynit, pas nap tunatyay ah-
piy’o. 13 Pi ura yan pey’ta: Nu angaqw Jacob
aw unanway’kanw Esau nu aw qa suhtaq’ewa,
yan’i. 14 Noqw ya sen itam God hihta ep qga
SUantsakgat pangaqwani? Qae. 15 Oviy pi ura
pam Moses aw pangawu: Nu hakiy okwatuwnik
put 0Okwatuwmantani; pu hakiy aw unanwtapnik put
aw nu unanwtapmantani, kita. 16 Noqw oviy qa
hak pas nap tunatyay ahpiy namorstiwnwu, sen
Ogalay ahpiy’o; pas hapi God hakiy Okwatuwhq
pantanwu. 17 Oviy pi God tutuvenit an Pharoah
aw pangawu: Pi nu yanigw un wunwna, nu
uhpe i0qalay mataktanige Oviy’o, nen inatnwaniy
tiwagatsit an ahsupoq tunvotnani. 18 Noqw Oviy
hapi pam hakiy okwatuwnik okwatuwnwu, pu hakiy
a’nod unanwtoynanik pantsannwu.

God’s Wrath and Mercy

19 Noqw ka hak soon inumi qa pangawni: Noqw
hinogqw pam nat piw hakiy aqw hingawlawnwu?
Ya hak hagam put tunatyayat aw rohomtiniqey
aw 0Oqala? 20 Qa panta, taga; ya um haknihqe
oviy God aw kolilita? Ya sen hagam himu
yukiwtagqa put yukuhqat aw pangawni: Ya um
hinogw nuy yanhaqam yuku, kitani? 21 Ya
tsaqavotlawhqga tsdqat aw qa tuyqawi’tanwu?
Ya sen pam sukw tsdqat anqw hihta nuknwat
yukukanw pu pay piw put angw hihta hin’ewakw
yukunigey aw ga 0qgala? 22 Pi hagawat sivuskwit an
nawus hovalniwyani. Noqw pay God pumuy
amumi wuhko maqaptsi’ta. Nikanw ason
pam pumuy hovalanik itsivuy mahtaknani,

pu Oqalayu. 23 Nikanw pam hakimuy Chrsit
amum Kkaptsi'tiwyaniqat Oviy anwu pay pumuy
namorsta. Pam namorayamuy amumi nuokway,
pu pas himumhqey mahtaknani, 24 Itamumii,
itam put ahply wanwayniwyagamuy amumii, Jew-
sinmuy amumii, pu ga-Jew-sinmuy amumi piwu.
25 Suyan pi pam a-Jew-sinmuy enan wanwayi,
Oviy pi Oseet tutuveniyat an yan pey’ta: Nu
hakimuy qa isinomuy amumi panqgawni: Uma hapi
isinomu, amumi Kitani; piw nu sinmuy amumi ga
unanway’tagey amumi pangawni: Nu umumi pas
unanway’ta, kitani. 26 Piw yan’i: Ura pam hagam
puma ga sinomnihgat amumi pangawhq pay pep
piw puma God qdtuhqat timatnihqat yan amumi
lavayhtiwni. 27 Noqw Esaias pi pas tsa’lawhqge
Israel sinmuy lavayhtiqe pangawu: Namahin pi
as Israel timat patuwaqgatsit qalavaqge pisat an
qaan’ewakw hintaqw pay hapi hikiyom-sa ayo
nonakni. 28 Pi Tutuyqawhqa tiwaqatsit ep sinmuy
amunhem pay yuku. Ason hisat aw pituqw pam
suan yuke’ supsiwnani. 29 Pu ura pi Esaias pay
mohti pangawu: Pas as qaan’ewakw hintagamuy
amumi Tutuyqawhqa itamunem ga poshumtaqw
soon itam Sodom ep sinmuy gqa amun sulawhtini,
pu Gomorraht ep sinmuy amun hovalniwyani.

Israel and the Gospel
30 Taa, noqw itam it ep hinqaqwani? Ima qa-jew-
sinom suan hinyunwnigey an qa 6’qalyaqw God
pumuy suan hinyunwnigat pan amunem yuku,
puma qapévewnayaqw Oviy’o. 31 Noqw pay Israel-
sinom God tutavoyat ahpiy suan hinyunwnigey an
0’qalyagam tutavot an qa kuhkuyva. 32 Noqw

ya hinoq’6? Puma pi tuptsiwnit ga ahpiy
put an ¢&’qalya, pumuynigw hak God tutavoyat
hintsakpiyat ahpiy put tiwanwuniq’6. Sofiawnen
pi puma owat ep munukya. 33 Pi ura pan pey’ta:
Meh, nu hapi Sion ep owat tavini. Sinom put ep
wiwakya’ munukyani; ntkanw put aw tuptsiwhqa
pas soon hamanhtini. (I’ owa Christ tuawi’ta.)

10

1 Ttupkomu, pas pay okiw Israel- sinom ayo
noénaknigat nu amunem iunannaqw nawakinma,
pu amunem God aw tavintima. 2 Pi nu amumi
navoti'tagw puma God enem anatusi’yunwa;
nikanw ga suan navoti’'yunwa. 3-4 Pi hak Christ
aw tuptsiwhq Christ hakiy genivo tave’ tutavot
angw hakiy matapnwu. Yan hapi hak God aw
suantanwu. Noqw pay puma it ga navoti’yunge
Moses tutavoyat an hinwisnigey akw God
unanwveyanigey an 0’qalya, nihge Christ pohuyat
an hinwisniqgey qa nanawakna.

Salvation Is for All

5 Nogqw hak tutavotniqw hin genive wunuhgat
Moses pas nap yan lavayhti: Hak tutavot an suan
hinmaqa put akw qatsit tiwani, kita. ¢ Noqw
lavayl hakimuy qapévewnayagamuy, genivo
oyiwyagamuy amumi yanwat lalvaya: Uma qa
umuh’unanwpeq yan lavayhtotini: Ya sen hak
Oonaqw Christ hawnaniqe Oveqatsit aw wupni?
7 Piw qa yan’i: Ya sen hak Christ so’pumuy
amunaqw ahoy tataynanige atkamighagqami a’no
hotsit aqw pakini? 8 Nogqw pay tutuvenit an yan
pey’ta: God lavayiyat umuy aawnaya, noqw pam



ROMANS 10:9 XXX ROMANS 10:19

umuhmoamiq pakiwta, piw umuh’unanway
aqw’a, yan’i Nogw as sinom lavayit aw
tuptsiwyaniqat Oviy itam piw yanwat lavayta:
9 Ason um Jesus God ahpiy mokiwuy anqgw
ahoy tatayhgat pas uh’unanwpeq tuptsiwe’ piw
pam hapi Tutuyqawhqganihqgat pangawe’ um ayo
yamakiwtani. 10 Pi sino unanwpeq tuptsiwe’ genivo
yamakiwtani, pu Jesus Tutuyqgawhqgalawe’ ayo
yamakiwtani. 11 Pi tutuveni ura pangawu: Aw
tuptsiwhqga soon hamanhtini, kita. 12 Pi Jew-sino,
pu Greek-sino qa haqam alénot hinta; pi 1’ hak
sohsokmuy amumi Tutuyqawhqga sohsokmuy put
aw tatqa’nanwyaqamuy amumi qadwiunanwtavi’ta.
13 Pi Tutuygawhgat aw taga’nanwtiga ayo
yamakmantani. 14 Noqw ya sinom Christ aw
ga tatuptsiwe’ hin put aw tagqa’nanwtotini? Pu
ya puma ga nanapte’ hin put aw tatuptsiwani?
Pu ga hak pumuy amumi yuaatagqw ya puma
hin nanaptani? 15 Nogqw hak qa ayatiwe’ hin
yuaatani? Pi ura yan pey’ta: Hakim kwakwhat
yésiwhqat tllawvayagam pas hahlayhpit epya,
hakim lomatuawit kwusivayagamu. 16 Noqw
pi Jew-sinom ga sohsoyam lomatuawit kwusuya.
Oviy pi Esaias pangawu: Tutuygawhqga, ya hak
itahtuawiy tuptsiwa? 17 Pi hak God lavayiyat
yuaataqw sinom nanaptanwu; noqw puma
nanapte’ hagqawat tatuptsiwani. 18 Nikanw nu
pangawni: Ya sen puma ga nanapta? Asa. Pi
toawi ahsupoq tuwagqatsit an tuyqawva, pu lavayi
tiwagalvoghagami nanaptiwa. 19 Nogqw pi nu
pangawni: Noqw ya Israel-sinom ga nanapta?
As’a. Ura Moses mohti pangawu: Nu hakimuy qa

Stpwatuy sinmuy amuhpiy umuy unanwmoknani;
pu nu pay an hihtuy an’ewakwmuy sinmuy
akw umuy itsivutoynani. 20 Noqw Esaias pas
ga tuhtuskanw God enem yuaatagqe pangawu:
Hakim anwu pay nuy ga hepnumyagam nuy
tutwa; pu hakim nuy qa tavinlalwagqw nu pumuy
amumi namtakna. 21 Nikanw pam Israel-
sinmuy lavayhtiqe pangawu: Hakim ilavayiy
gaanhinwisqamuy, pu ahoy kolilitotagamuy nu
pumuy amumi tévep mavuyawkanw wanwaylawu.

11

God’s Mercy on Israel

INoqw turs nu pangawni: Noqw ya God sinomuy
ayo yuku? Qae. Oviy pi nu Israel-sino, Abra-
ham natkoata, Benjamin ahpiyvi. 2 God anwu pay
sinomuy tuway’tagey ga ayo yuku. Ya tutuvenit
Elias hin lavayhtigat uma qga navoti’yunwa? Ura
pam Israel- sinmuy oOvelage God aw yan lavay-
hti: 3 Tutuygawhga, puma uhlavay’aymuy qoqya,
pu uhhom’oyvihkay sakwitota, noqw nu nala
akwsingw puma nuy ninayanigey anyunwa, Kita.
4 Noqw yavul God put aw hin lavayhti? Pay nu
tsane’sikip somorit pahsa’nihqamuy sinmuy Baal
may akw yukiwhput aw gqa naokiwlalwagqamuy
nénem waranta, ura kita. S Noqw oviy hapi pay nat
piw pu’ hagqawat nuokwat ahpiy namorstiwyagam
akwsinwiwyunwa. 6 Noqw hak God nuokwayat ah-
piy namorstiwe’ pay hapi papu ga nap hintsakpiy
ahpiyni; pi as ga pantaniqw nuokwa pay papu
ga nuokwani. Pu kurs pam hintsakpiy akw God

ahpiy namorstiwe’ pay hapi papu qa nuokwat ah-
piyni; pi as ga pantaniqw hintsakpi pay papu
ga hintsakpini. 7 Nogqw ya hintani? Israel-
sinom hapi hihta hepnumyaqey ga tutwa; noqw
pay namorstiwyagam put tutwa; noqw pu pétu
owa’nanwtoti. 8 Ura hin pey’tagat pan’i: God
soflawnen pumuy tokna, noqw Oviy puma kurs
hihta aw yOrikyani, piw kurs hin nanaptani, pew
pahsavoo. 9 Pu David ura pangawu: Pay nam
hahlayhpiam amumi wivosit, pu huhuwhpit, pu
tsaqamit anhtini; nam pam pumuy qaanhtipuya-
muy ep amumi ahoytani. 10 Pay nam unanwaam
gatalawvaa; noqw puma hihta ga mamatsyani;
nen hakiy hihta putut kwiwtagat pan sutsep
moto’numyani. 11 Noqw turs nu panqgawni: Noqw
ya puma sis munukyanige Oviy wWiwakya? Qae. Pi
pumuy munukyaqw pantaqat ahpiy God qa-]Jew-
sinmuy ayo Ooyhtiva, pumuy unanwtuyvayaniqat
oviy’o. 12 Pi pumuy munukyaqw sinom put ah-
piy kahaktoti; noqw pumuy anwutiwyaqw qa-Jew-
sinom Ogawhtota. Noqw kurs pantaniqw hintani,
God pumuy Omahtaq’6? Sinom tis pas pavan
qadwihinyunwni.

The Salvation of the Gentiles

13 Nu umuy ga- Jew- sinmuy umumi penta,
pi nu qa-Jew-sinmuy amumi ayatiwhqe 0Oviy’o.
14 Nihqe okiw as nu nap hintaqat akw nap isi-
nomuy unanwmoknanige Oviy nu (a natusita iay-
away pas pavan mahtaknanigee, nen nu pétuy
ayo Oyani. 15 Ispi suyan God hihsavo pumuy ayo
yukukanw pu ga-Jew-sinmuy amunaqw put aw
tuptsiwni’'yungamuy amumi pohi. Noqw kurs as

pantaniqw ya pumuy ahoy Omahtiwyaniqw hin-
tani? Pay hapi sinom so’pumuy amunaqw ahoy
yesvani. 16 Pi kurs hak hihsak novay anqw God
aw noaqw pahsat pay hapi sohsoy ndsiwhqa put
himuata; pu kurs himutsokit naat pas himuniqw
pay hapi nantaqaat piw pas himuninwu. 17 Pi
Jew-sinom uyiwtaqat olive-tsokit anyunwa; noqw
uma (a-Jew-sinom nanap unanw kuytaqat olive-
tsokit nantagayat anyunqw God uyiwtaqat olive-
tsokit nantaqayat ayo tukuhge pumuy geniyamuy
ep umuy kwihpa; nogqw uma nantagayat amum
olive-tsokit nuknwat palayat tsonantota. 18 Nihqe
Oviy uma nantaqayat amuhpenihqe qa pas hi-
htunihgey anyunwni. Nikanw kurs uma pan
wiwantote’ uma tunatyaltotini, qa uma hapi nayat
taytoynaya, pi naat umuy taytoyna. 19 Noqw ka
uma soon (a pangaqwani: God itamuy kwihpaniqge
Oviy nantaqat ayo tutkita, kitotani. 20 Panta.
Puma qga tatuptsiwaqw Oviy pam pumuy ayo tutkita;
noqw uma pi tuptsiwni’kahkanw hoii. Oviy uma
ga kawuwantotat tunatyaltotini. 21 Susmataqpi
God nantagat ayo ga oya. Noqw kurs uma
ga thtuptsiwagw pan piw pam soon umuy ayo
Oyani. 22 Meh, kurs uma an wiwantotani, God
pétuy amumi kwakwha, pu pétuy gqa Gokwatuwa;
pam tuptsiwnit anqw lasyaqamuy ga Okwatuwa;
nikanw umumiwat kwakwha, kurs uma tuptsi-
wni’kahkanw hinwise’ put unanwveyaniq’o; taq
uma (a panwise’ pay uma soon qa piw ayo tutk-
itiwyani. 23 Pu oviy piw puma kurs qatuptsi-
wniy an papu qa hinwise’ pay soon piw aw ga
kwihpiwyani; pi God pumuy ahoy kwihpanigey

tuwi’ta. 24 Pi God nanadp unanw kuytaqat olive-
tsokit anqw umuy tukuhge it pas tyiwhqat olive-
tsokit aw umuy kwihpa. (Pay as pi sinom ga
panwat hintsatskanwu.) Nihqe kurs puma qatupt-
siwniy an papu ga hinwisq pam pas pavan pumuy
piw nap olive-tsokit aw ahoy kwihpani.

God’s Mercy on All

25 Noqw Oviy’o itupkomu, nu umuy it hihta
tupkiwtanwugat navoti’yunwnigat nawakna, taq
nap hisat sen uma pas pavan wuwni’yungey
pan natsokanayani. Pay Israel- sinom haqami
yantaqam unanwpeq qatalawnaya, hisat ga-Jew-
sinmuy amunaqw sohsoyam namorstiwyagqam
pay Jesus aw tdnaltinigat pahsavoo. 26 Noqw
pahsat pu Israel-sinom sohsoyam ayo nénakni,
pi pan pey’ta: Ason hak sinmuy ayo Oyaniqa
Sion angw wunuptuni, nen Jacob timuyatuy
qakaptsiunanwayamuy alontani. 27 Hisat nu
pumuy qaanhtipuyamuy ayo yukuqw pep pu’
puma nanaptani pan nu amumi pasiwni’taqata.
28 Pi umuy lomatuawit kwusuyaqw God pumuy
tuwgamuy pan pohtoylanta; nikanw pam
wu’yamuyatuy namorstagey tunatyawkanw
pumuy timuyatuy amumi unanway’ta. 29 Pi
God hakiy hihta mage’ pu sen hakiy wanwaye’
pas ga ahoy alontanwu. 30 Pay ura uma hisat
hin God qa kaptsi’yungw pan puma pu’ hapi
put qa kaptsi’'yunwa; nogqw uma put pantaqat
ahpiy okwatuwiwya. 31 Noqw pay oviy hapi pan
piw ima ga kaptsi’'yunge puma umumum God
nuokwayat makiwyani. 32 Pi God qakaptsiunanwat

aw sinmuy sohsokmuy matavi, sohsokmuy
Okwatuwnigey tunatyawkanwo.

Praise to God _ '
33Istathihi God hihta an suan wuwniat, punavo-

tiat qa hagami Owihinta! Kurs pi hin put navotiyat
wihki’ta, piw tuwiyat matsi’ta! 34 Ispi puyaw hak
hagqam Tutuyqawhqat wuwniyat matsi’ta? Hal ya
hak put wuwan’ayaata? 35 Hal ya hak put mohti
hihta maqaqw pam put aw ep ahoytani? 36 Pi
pam hapi sohsok hihta yukuhge poniniytoyni’ta,
pu put akw pas himunihgey namtakni’ta. Nam pam
sutsep tayawintiwaa. Nam antaa.

12

Life in God’s Service

1 Oviy’o itupkomu, nu umumi okiwhingawni:
Uma God nuokwayat u’'ni’kahkanw hom’oyvihkat
an soflawnen nao’ye’, umuhtokoy taytagat God
aw noayani. Yan uma put enem Supwaiwyunwe’,
put unanwveyani. Yan hapi uma umuh’unanwpeq
put enem tumalay’yunwni. 2 Piw uma yep qatsit
tunatyayat qa an hinwist puhutunatyay’kahkanw
alonot qatsit himuy’yungey pan hinwisni. Nen
uma God tunatyaat himunihqat navoti’yunwni.
Put tunatyaat lolma, suanta, piw pasiwta.
3 Pi nu God nuokwayat makiwhge sohsokmuy
umumi pangawni: Pay qa hak pas himunihqgey
namiwuwantamantani; nikanw hak hin God anqw
Oqalat makiwhqgey pan nami pas wuwamantani.
4 Pi hakiy tokoat qotoy’kanw, may’kanw, piw
kuhkuy’tanwu; noqw qoOtbat nap tumalay’ta;
pu maat nap tumalay’ta, pu kuk’at piw nap

tumalay’ta. 5 Pan hapi itam as kaysiwhkahkanw
Christ tokoyat anyunwa, piw navaanwantota. 6 God
hapi nuokway ahpiy itamuy nandp 0Oqalhuyta.
Noqw Oviy itam nanap put akw monwvasyani. Hak
God enem yuaatanigey tuwi’te’ hin qapévewnagey
pan yuaatani. 7 Hak sinmuy paanwanigey
tuwi’te’ put hintsakmantani; hak sinmuy
tutuqaynaniqey tuwi’te’ tOtutugaynamantani.
8 Pu thokwhantaniqey tuwi’te’ tGO0kwhantani; pu
hihta kuwaiwtaniqga piw su’qawkanw pantsakni;
pu nuhtumi monw’iwtagqa piw tunatyawkanw
monw’iwtani; pu hihta ep hakiy 0Okwatuwhga
piw hahlaykanw panhtimantani. ° Pu uma qa
suovaam nanami unanhway’yunwni; uma hihta
galolmat aw ga suhtagq’ewyani; uma lolmat
aw hurs tsOpolowyunwni. 10 Uma navasyani;
nanatupkomuy pan nanami unanway’yunwni;
hak ayo sukwat tsokanamantani; nit qa
nap natsotskanani. 11 Qadonakahkanw hihta
hintsatskani; suw’qawkahkanw Tutuygqawhqat
enem tumalay’yunwni. 12 Uma Christ amum
kaptsi’tiwyaniqgey aw tunatyawkahkanw
hahlayyani; kananvotyagey an nakwhani’yunwni;
yumosa uma nawakinwisni. 13 God sino-
mat hihta haqgni’yungw pumuy wuma an
paanwayamantani. Hak kiy ep sinmuy pas
Ooymantani. 14 Umuy okiwsahsanyagamuy

uma amunem lolmat tOvintotamantani.  Uma
nuhtumi pas kwakwhat yuaatotamantani,

nen amumiq ga hingagwamantani. 15 Uma
hihta ep hahlayhtotigamuy amumum
hahlayhtotimantani; tsaykitagamuy amumum

piw tsaykitamantani. 16 Uma sun’unanwat
hinwisni; ga kwivi'nanway’yunwt an okiwyagamuy
amumi unanwtavi’yunwni. Uma pas pavan
wuwni’yunqey qa pan umuhkwivi’nanway
hinyunwni. 17 Hakiy umuhpewi qalomdhinhtiqw
ga aw ahoy naooyyamantani. Sohsokmuy sinmuy
amutpik uma suan hinwisni. 18 Kurs pay
hin pasiwtaniqw uma an hin kuyyunwe’ pan
sohsokmuy sinmuy amumum pas yesni. 19 Aw
iunanwamu, uma hihta ep ga ndooyyamantani,
pay uma God itsivuyat genitoynayamantani; pi
pan pey’ta: Ason nu hapi hakiy enem naoyni,
ason nu hihta ep hakiy aw ahoytamantani, kita
Tutuyqawhqga. 20 Paniqw oOviy kurs uhtuwqa
tsonmokiwtagw um nopnani, panagmokiwtaqw um
hikwnani; pan pam hamanhtini. Um panhte’
sofiawnen put qotdmi tovut panalani. 21 Uma hihta
galolmat akw qa anwutiwyat, lolmat akw uma
qalolmat anwuy’yunwmantani.

13

Duties toward the State Authorities

1 Uma sohsoyam an momnwituy amumi
tiqaykahkanw yesni; taq qa hagam hak o6qalat
pasiwtaqa qa God anqw put makiwa. Pi sohsoy
monwgeqni God ahpiy pasiwyunwa. 2 Paniqw
Oviy monwit aw rohomnumga God yukiyat
aw rohomnumnwu; noqw rohomnumyaqam
nankiwakw pantsatska. 3 Pi lomahinwisqam an
momnwituy ga mamgasyanwu, qalomahinwisqam
pi pumuy mamgasya. Nogqw ya um hinoqw nat
monw’iwyungamuy mamgasni? Um lomahinme’

put ahpiy tayawniwni. 4 Pi pam God angw
unem lolmat Oviy tumal’aya. Nikanw kurs um
hihta qaantsake’ pay um maqgas’iwtani; taq
pam ga paysoq tunipi’ta. Taq pam God enem
hakiy qalomahintsakqat aw naoynigey ep wunu.
5 Paniqw Oviy uma soon aw da tlqayyunwi,
nen uma itsivuyat angw ayo ndnakiwtani, piw
umuh’unanwa pasiwyunwni. 6 Pi yantaqw Oviy
uma hihta an momnwituy amumi siviwisni;
pi puma God tumal’aymat it yantaqat yumosa
tumalay’yunwa. 7 Paniqw Oviy uma an sohsokmuy
hakimuy amumi put Ooyyani; hakiy monwit
enem Slvat Omalawhqat aw pammantani; pu pay
hihihta an sivat malawhqat aw pammantani; hakiy
kaptsiwtaniqat kaptsi’yunwmantani; pu hakiy
tayawniwniqat uma tayawnayamantani.

Duties toward One Another

8 Uma qa hakiy aw hihta po6iwyunwni, hal
pay nanami unanway’yunwnigey-saa, pi nuhtumi
unanway’taqa hapi God tutavoyat anmanwu. 9 Pi
yanta: Um nomaqtsit qa sokoplawni, um hakiy
ga ninani, um hihta ga tuyni, um hakiy hihta qa
atsadtoynani, um hihta qa uhhimuy ga tunlay’tani,
pu sen pay piw himuwa tutavoniqw pay hapi
pam sohsoy it yanwat lavayit ep tanawta, it’a: Um
pas nami hin unanway’tagey pan uhsinosnway aw
unanway’tani, it ep’e. 10 Nuhtumi unanway’taga
sinosnway (a ylyuyhnanwu; paniqw oviy nuhtumi
unanway’'taga God tutavoyat aw antsani’ta.
11-12 Ttam navoti’yunqw hisat God itamuy ayo
oye’ itahtokoy alontanigat aw hayinwiwta. Pay
as (ga pas itamuhaypniqw itam tOtuptsiwa.

Sofiawnen pi tokila haqruhpa pay talhayinwti.
Nogw 0Oviy itam soon ga havivokalyani, nen
gatalpuve hintsatskiwhqat ayo yukuyani, piw
talpuve hintsatskiwhqgat God tunipiyat antaqgat
Omahtotani. 13 Itam pas unanwat yesni, talo’nihqat
par’i; haqam hihta qaundnwtalhintsatskiwhqat
ep ge’yvani, honagkuyit akw gqa honaq’ iwyunwni;
nuv(’qatsit pu qaunanwtalgatsit an qa hinwisni; qa
nanwuy’yunwni; qa nanami unanwtutuyyani. 14Itam
ga panyunwt Tutuyqawhqat Jesus Christ qatsiyat
tututskanayani, nen itahtunatyay enem ga hihta
hintsatskani, nen itam itahtokoy tunlayiyat qa an
hinwisni.

14

Do Not Judge Your Brother

1 Uma hakiy tuptsiwnit an qa o©qalat pas
taviyamantani, nikanw hihta tuptsiwniyat ep
ga amum nanwuy’yunwni. 2 Pay suhka sohsok
hihta tamoytanigey tuptsiwni’tanwu; noqw pu
suhka qa 0qala sikwit qa tGmoytanwu. 3 Timoytaqa
it gqa tamoytagat aw ga ye’tay’tani; pu I’ qga
tmoytaga it tOmoytagat aqw qga hingawlawni,
taq God pay put kwusu. 4Ya um haknihqe God
tumal’ayayat aqw hingawlawu? Ason pi pam God-
nigw sen suan hinmanwu, sen ga suan hinmanwu.
Noqw nu natuptsiwni’tagqw pam soon ga suan
hinmani; pi pam pan hinmaniqat God put enem
yukunigey aw 0Oqala. 5 Suhka hihtawat talonnit pas
hihtay’tanwu; pu sukwniqw pay sohsoy suntanwu.
Uma nanap umuhwuwniy an ga wiwsiyani.
6 Talonnit kaptsi’taqa Tutuygawhgat enem put

kaptsi’tanwu, pu piw put qa Kkaptsi’taqa pay
Tutuyqawhqat enem put qa kaptsi’tanwu. Sikwit
timoytaga Tutuyqawhqat enem put timoytanwu,
God aw put ep hahlayhtimagee; pu I’ put ga
timoytaga piw pay Tutuygawhgat enem put
ga tumoytanwu nihge God aw hahlayhtlma
7Pi ga hak sunenem qatu, piw qa hak stnenem
moki. & Pi itam yesge Tutuygqawhgqat enem yeése;
pu itam soe’ Tutuygawhgat aw yankahkanw
so'ni. Noqw Oviy namahin pi itam yesni, sen
so’ni, itam Tutuygqawhqgat himumatu. 9 Pi
yantaniqw Oviy Christ moki, pu ahoy tatayi, pam
so’pumuy amumi-nikanw pu yesqamuy amumi
tutuyqawniqe Oviy’o. 10 Nogqw ya um hinoqw
uhtupkoy aqw hingawlawu? Hal ya um hinoqw
uhtupkoy qahihtalawu? Pi itam sohsoyam
Christ hagam sinmuy hin yukunaniqat atpip
honvani. 11 Pi ura yan pey’ta: Nu hapi suyan qatu,
kita Tutuygawhqa; nogw pan hapi pas suyan
sohsoyam inumi tamotshonvani, noqw sohsoyam
God aw natuhtualyani. 12 Noqw Oviy itam hapi
sohsoyam God aw nalavaytani.

Do Not Make Your Brother Fall

13 Oviy itam papu nanamiq hihta an qa
hingaqwani; itam ga panyunwt yanwat
wuwantotani, gqa hak tupkoy atpik hihta ep
munuknigat hintsakni, sen hihta ep munuke’
gaanhtiniqata. 14 Pi nu navotita, nu
Tutuygqawhqat Jesus anqw pan tuptsiwa; pas
qa himu ndsiwhga nap nahpe itséhee; nikanw
himu hakiynigw itséheenen pam put enhem
itséheeninwu. 15 Noqw kurs uhtupko uhnésiwhqay

akw unanwmokq pahsat pay kurs um put aw
ga unanway’taqat antani; um Christ hakiy
enem mokgat uhnosiwhqay akw ga hovalani.
16 Qviy hapi unnigw himu lolmanihqat ga hak
put gqalomdyuaatani. 17 Pi hak sikwit ndsqa, sen
ovavalat hikwga gqa pam hapi God tunatyayat
an hinma, piw hak put ga n0sqa, sen qa
hikwga qga pam’i; nikanw hak suan hinme’
piw kwakwhat unanway’te’ put tunatyayat an
hinmani. Pam hapi Qahovariwtagat Hikwsit
ahpiy hahlayhpit pa31wtan1 18 Pam hapi Christ
enem tumalay'me’ God unanwveni, pu sinmuy
amumi lomahintani. 19 Noqw oviy itam hin yep
pas unanwat yesniqey an ¢’qalyani, pu hihta
akw nawunwnayanigeyu. 20 Um qga sikwit Oviy
God tumalayat sakwitani. Pay as pas sohsoy
himu nésiwhga kwanw’eway’o; nikanw hak hihta
timoytagey akw hakiy unanwmoknanigw pam
ga suanta. 21 Pay hak tupkoy tunatyawkanw qa
sikwinosat pu sen ovavalat ga hikwe’ sen nap
hintsakpiy méwe’ slanhtini. Noqw pep pu’ put
tupkoat put hintsakpiyat qa akw munukni, piw
ga unanwmokni, piw qa tatsakwiwtani. 22 Kurs
um sikwit tGmoytaniqey qapévewne’ um God
atpip nala pantani. Ya um sikwit tGmoytanigey
nanakwhantoyna? Kurs um put akw gqa nasoontsane’
um hahlayhpit epni. 23Pui’ wiwsikanw ndsqa hapi
pay qalomadhinhtinwu, pam atuptsiwni’kanw
panhtinwunige Oviy’o; pi hak qatuptsiwni’kanw
hihta hintsake’ qaanhtinwu.

15

Please Others, Not Yourselves

1 Noqw Oviy itam tuptsiwnit an &’qalt
qadgawi’'yungamuy amumi magaptsi’yunwni, qa
paysog-sa nap itahtunatyay hinhtotini. 2 Itam
sohsoyam itahsinosnwamuy Ogawhtotaniqat Oviy
tunatyawyunwni. 3 Pi Christ pas nap tunatyay
hinhtinigey gqa pan tunatyawta, pi ura yan
pey’ta: Umumiq hingaqwaqamuy lavayiam inuhpe
yévaya. (Ura Christ Nay aw yan lavayhti.) 4Pi
hisat himu péniwhqga itamunem péniwa, itam put
ahpiy hihta tutugayyaniqat Oviy’o; noqw itam
tutuvenit ahpiy Oqalantiwye’ hurs honvani, nen
God aw yanyunwni. 3 Nam God hakiy hihta an
kuyvananwukanw pu hakiy 6qalanwuga umuy sun
unanwtoynani, Jesus Christ hin tunatyay’taqat
pan’i. 6 Nogqw uma sunwuwnit, pu sunlavayit
akw God, Itahtutuygawhqay Jesus Christ Nayat
tayawnayani.

The Gospel to the Gentiles

7 Piw uma pas naooyyani, Christ itamuy pas
Oyahgat pan’i, God pas himunihgat dviy’o. 8 Noqw nu
umumi pangawni: Jesus Christ Jew-sinmuy amumi
lavay’aya, God pas ga atsataqat mahtaknaniqee,
pu itahwu’yamuy amumi hin pasiwhtagqat aw
an antsantaniqee. ° Noqw ima qa- Jew-sinom
God nuokwayat ep put pas hihtatotani, pi ura yan
pey’ta: Yanigw Oviy nu ga-Jew-sinmuy amumi un
pangawni; nu uhnatiwaniy aw tawlawni, yan’i.
10 Pu piw pam pangawu: Uma ga- Jew- sinom
put sinomuyatuy amumum hahlayyani. 11 Pu
piw yanwata: Uma Tutuygqawhqat tayawnayani,
sohsoyam qa-Jew-sinomu; uma put aw hahlayyani,

sinom sohsoyamu. 12 Pu piw Esaias yan lavayhti:
Pay nat Jesset ahpiy aniwhtiga wunuptuni; nen
pam qa-Jew-sinmuy amumi monw’iwtani; noqw
ga-Jew-sinom put aw yanyunwni. 13 Nam God
hakiy unanwvastoynaiwuga umuy hinhagam
hahlaytoyne’ umuy kwakwhat unanwtoynani,
umuy put aw tatuptsiwaq’0o. Nam pam umuy
pas unanwvahsit huytani, Qahovariwtagat Hiksit
ahpiy’o.

Paul’s Reason for Writing So Boldly

14 Ttupkomu, pas nu umuy qapévewnagw uma
lolmat pas pasiwyunwa, pu itahtuptsiwniy
sohsok tuwi’yunwa, pu uma nad’qawnayanigey
pasiwyunwa. 15 Nikanwo itupkomu, nu hihin
gatuhtuskanw umumi penta, umuy ahoy hihihta
uw'nananiqey tunatyawkanwo. 16 God nuy
Okwatuwhge nuy ga- Jew- sinmuy Jesus Christ
dawnaniqat ayata, nu God anqw lomatuawit
yuaataniqgat oOviy’o. Okiw as nu qa- Jew-
sinmuyy put aw noaqw Qahovariwtaga Hikwsi
pumuy put aw sipwatagw God put pantaqat ep
hahlayni. 17 Noqw 0Oviy nu Jesus Christ amum
God enem hihta tumaltagey ep tsuyakiwtani.
18 Nen Christ inuhpiy hihta hintsakqat- sa
yuaatani; pam inuhpiy ga-Jew-sinmuy put aw
tugqayvastotaniqat tumaltaq’e. Pam lavayiy akw
tumalta, pu hintsakpiy akw’a, 19 Pu katutmalat
hihta tuawi’yungat akw’a, God Hikwsiyat 6qalayat
ahpiy’o. Noqw 0Oviy nu Jerusalem-Kitsokit anqw
Hlyricum- tutskwat aqw pahsavo lomatuawit
Christ tuawi’tagat sohsok yuaayku. 20 Pu nu yan
tunatyawta: Nu haqam Christ pay yuaatiwhqat

ga pep lomatuawit yuaatanigeyu, taq ka nu pay
hakiy kiyayhniyat ahpiy tukwtani. 21 Pay pi ura
yan pey’ta: Hakimuy amumi gqa dawnayaqw puma
put nanaptani; pu put ga hisat nanaptagam
mamatsyani.

Paul’s Plan to Visit Rome

22 Yantaqw Oviy nu as piép umumiqnigey
unanwtikanw itumalay akw sOontsaniwnwu.
23 Nogw nu yepeq kurs papu hagaminigey,
pu nu as wihaq yahsanwuy an umumiqniqey
tunatyawtaqe 24 Oviy ason nu hisat Spain
aqwnen umumiqni; pay hisnen nu aqwnikanw
umumi as yOriknigey wilwanta; nen nu umumum
hihsavo hahlayhq, pu nu pansognigw, uma
nuy paanwayani. 25 Nlkanw nu nat pay pu’
Jerusalem aqw hoyta, God sinomuyatuy hihta
hagni’yungat amurnem yawmaniqey oviy’o. 26 Pi
ima Macedoniat pu Achaiat ep tuptsiwni’yungam
hihta o’yaniqgey ep hahlaykahkanw kuwahtoti,
Jerusalem epeq God sinomuyatuy amunaqw an
okiwhinyungamuy amunemi. 27 Puma hahlayhtoti,
amumi yoniwyungee, pi God Jew- sinmuy
amuhpiy ga- Jew- sinmuy lomatuawit aawnage
pumuy ayo oya, soflawnen pumuy kuwahtiput
huyta; noqw oOviy ga-Jew-sinom soon it qatsit
ep hihta himuy’yungey akw qa pumuy amumi
unanwtapyani. 28 Noqw Oviy ason nu yan it
iayaway an hinhte’ hihta oyiwhqgat pumuy
amumi noe’ pep pu’ nu umuhpa hinmakanw
Spain aqwni. 29 Nogw it nu navoti’ta: Pas
nu umumiq pite’ umuy Christ dawnagw pam
inuhpiy umuy pas pavan Oqaltoynani. 30 Aw

lunanwamu itupkomu, uma Jesus Christ aw
tatuptsiwhge n@nami unanway’yunwa, pan Hikwsit
ahpiy tutuqgayyagee. Noqw Oviy nu umumi
okiw pangawni: Uma ga natusi’kahkanw inunem
God aw tavintotani. 3! Nogqw nu Judeat ep
qatupt81wn1 yungamuy amunaqw ayo taviwniqat
uma inumum nawakintotani, pu nu Jerusalem
epeq sinmuy amunem hihta hinmaqat God
sinomat pas pay okiw Omahtotani. 32 Noqw God
pan tunatyawtagqw nu hahlaykanw umumiq
pituni, nen umumum suyan unanwtini. 33 Taay,
nam hakiy kwakwhat unanwtoynanwuqa God
sohsokmuy umumum yantaa. Nam antani.

16

Personal Greetings

1T hapi Phebe, itahsiwa, Cenchreat ep Jesus
aw tOnawtagamuy ayaamu, aw itahlomanavoti.
2Noqw oviy God sinomuyatuy hin hinyunnwuniqw
uma pan put pas taviyani; nen uma aw
unanwtavi'yunwni, sen hakton okiwa. Ura pam
kaysiwhgamuy a’ndé paanwa, pu nuy plwu.
3 Uma Priscilla pu Aquila, Christ Jesus ep inumi
unanwtavi'tagamuy 0qalayani. 4 Taq puma
iqatsiy ayo tavinige Oviy pép moki, noqw nu
put ep pumuy amumi hahlayhti, piw qa nu’-
saa, pas sohsoyam ga- Jew- sinmuy amuhpa
Jesus aw tOnawtagam pIwu. > Pu uma piw
pumuy Kkiyamuy ep tsotsvalyagamuy Oqalayani.
Uma aw iunanway Epenetus Ogalayani, Achaiat
ep Christ aw mohti tuptsiwhqata. 6 Uma
itamuy magsontagat Maryt 6qalayani. 7 Pu uma

inunaqwvituy Andronicus, pu Juniat pumuy
Oqalayani. Ura puma inumum sivilawhqamu;
puma inupyeve Christ kwusut ayaiwyungamuy
amuhpiy pavan matagqnihga amumi navotiwta.
8 Uma Tutuyqawhqat ep aw iunanway Amphias
Oqalayani. 9 Uma Christ ep itahtumalsunway
Urbanet Oqalayani, pu aw iunanway Stachys piwu.
10 Uma Apelles Oqalayani. Pam pas antsa Christ
aw tuptsiwni’ta. Pu uma Aristobolus ep Kivituy
Oqalayani. 11 Uma inunaqwviy Herodian dqalayani,
pu sohsokmuy Narcissus ep kivituy amunaqw
Tutuyqawhqgat aw tuptsiwni’yungamuy piwu.
12 Pu uma Tutuyqawhgat enem tumalay’tagamuy
Tryphenat-nikanw pu Tryphosat pumuy 0qalayani.
Pu uma aw iunanway Persis, Tutuyqawhqgat enem
a’no tumaltaqat Oqalayani. 13 Uma Tutuyqawhqat
ep namorstiwhqgat Rufus oOqalayani, pu yuyata;
pam inuy an nuy pas tavi'ta. 14 Pu uma
Asyncritus, Phlegon, Hermas, Patrobas, pu
Hermes, pumuy 0qalayani, pu tuptsiwni’yungamuy
pumuy amumum yesqamuyu. 15 Uma Philologus,
pu Juliat, Nereus, pu siwayat, pu Olympus-
nikanw pu sohsokmuy tuptsiwni’yungamuy
pumuy amumum yesqamuy Oqalayani. 16 Uma
nanatupkomnihgey pan na’qalantotani. Hahaqge’
Christ aw tOnawtagam umuy Oqalaya.

Final Instructions

17 Nogw nu umumi pangawni, itupkomu: Uma
tunatyaltotini; taq hakim alonot tutuqgayhpit
uma ga tuwi’'yungat umuhpa tutuqaynayani.
Puma umuy tsikaye’ umuy lasnayani. Noqw
Oviy uma ga naunay’yuliwni; uma pumuy (a

amu’pufialyani. 18 Taq pantsatskaqam Jesus
Christ qa enem tumalay’yunwa, soq nap tunlayiy
énem-saa. Puma kwanwalvayiy pu nukwanwlavayiy
akw an Qlunatuy Ginatoyni’'wisa. 19 Sinom sohsoyam
umuy nanaptaqw yaw uma God lavayiyat an
hinwisa, noqw Oviy nu umumum put ep hahlayi.
Nu umuy hihta lolmat an qadwihinyunwniqgat
umunhem nawakna, nikanw pay uma qgalolmat
ga enem hintsatskaniqata. 20 Noqw God hakiy
kwakwhat unanwtoynanwuga soon pas hisat
umuhpiy Satan anwutani. Nam Jesus Christ
Itahtutuygqawhqgay nuokwaat umumum yantani.
Nam antani. 2! Itumalsunwa Timotheus- niqw,
pu Lucius- niqw, pu Jason- niqw, pu Sosipater
inunaqwvi puma umuy 0Ogalaya. 22 Pu nu Tertius
it pénaga Tutuygqawhqat an umuy 6qala. 23 Gaius
umuy Oqala; pam hapi nuy-nikanw pu sohsokmuy
Jesus aw tOnawtaqamuy Kiy ep oyi’ta. Pu Kkitsokit
Sivayat aw tunatyawtaqa Erastus umuy Oqala,
pu itahtupko Quartus piwu. 24 Nam Jesus
Christ Itahtutuyqawhgay nuokwaat sohsokmuy
umumum yantani.

Concluding Prayer of Praise

25Nam God tayawintiwni. Pam hapi umuy hurs
honnaniqey aw 0qalay’ta, nu nuhtumi Jesus Christ
hin lomayuaataqat pan’i. God tiwagqatsit yukuhqey
angaqw it lavayit tupka. 26 Noqw sopkawtagqam
sinom tuptsiwnit an hinwisnigat oviy God sutsep
gatuhga yan tutaptaqge lavay’aymuy péniyamuy ah-
piy put pantagat tunvotna. 27 Nogqw nam nala
suyan unanwtalwuwni’taqa God ylimosa tayawinti-
wni, Jesus Christ an’a. Nam antaa.

